
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республика мутасын пöжарысь видзчысян торъя режим урчитöм йылысь
Пöжаръясысь, мукöд виччысьтöм лоöмторйысь öлöдöм да йöзлысь безопасносьт могмöдöм, эмбур да гöгöртас видзöм могысь да «Пöжарнöй безопасносьт йылысь» Федеральнöй оланпас, «Коми Республика мутасын пöжарнöй безопасносьтын öткымын юалöм йылысь» Коми Республикаса Оланпас серти Коми Республикаса Правительство шуис:

1. Индыны 2010 вося сора тöлысь 29 лунсянь Коми Республика мутасын пöжарысь видзчысян торъя режим торъя тшöктöмöдз.
2. Коми Республика мутасын пöжарысь видзчысян торъя режим кадколастö урчитны торъя йöзлы да юридическöй кывкутысьяслы Коми Республика мутасын пöжарнöй безопасносьт дорö содтöд корöмъяс:

1) оз позь öзтыны бипуръяс, нуöдны уджъяс, мыйысь вермас артмыны пöжар;

2) лöсьöдны да збыльмöдны мероприятиеяс, кутшöмъяс отсаласны вöрса да торфса пöжаръяс дырйи видзны биысь зданиеяс да сооружениеяс (пöжарысь видзчысян визьяс, коръя пуяс садитöм, кос турун бырöдöм да мукöд);
3) сиктса олан пунктъяс, дачаяс да садоводческöй котыръяс мутасъясын индыны звука сигнализация средствояс, медым юöртны йöзлы пöжар йылысь да дасьтыны колана мында ва, а сiдзжö урчитны пöжарнöй охрана коран пöрадок;

4) котыртны меставывса йöзлöн да ас вöляа пöжарнöй чукöръяслöн вынъясöн олан пунктъяс патрулируйтöм, а сiдзжö дасьтыны вöдитчыны вермöм вылö торъя техника;

5) котыртны пöжарнöй депоясын Пöжарысь видзчысян государственнöй службаса сотрудникъяслы да ас вöляа пöжарнöй дружинаö (пöжарнöй да видзан охранаö) пырысьяслы отсöг вылö гражданалысь да тайö олан пунктын меститчöм предприятиеясын уджалысьяслысь дежуритöм. 
3. Вöзйыны Коми Республикаын муниципальнöй юкöнса администрацияясöн юралысьяслысь (юрнуöдысьяслы) Россияса ВЛМ Коми Республикаын шöр веськöдланiнкöд öтув нуöдны лöсялана гöгöрвоöдана удж йöзкöд пöжарнöй безопасносьт мераяс йылысь да пöжар дырйи вöчöмторъяс йылысь, лöсьöдны да примитны пöжарнöй безопасносьт кузя содтöд мераяс да лöсялана мутасын меставывса аслыспöлöслунъяс тöд вылын кутöмöн да законодательство серти дзескöдöмъяс.

4. Коми Республикаса печать да юöр сетан агентстволы тайö шуöмса 3 пунктын пасйöм чина йöзкöд да органъяскöд öтув нуöдны Коми Республика мутасын пöжарысь видзчысян торъя режим дырйи пöжарнöй безопасносьт дорö корöмъяс йылысь йöзöс юöртан мероприятиеяс.

5.  Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А. Поздеевлы.
6. Тайö шуöмыс вынсялö сiйöс примитан лунсянь.
Коми Республикаса Юралысь                                                    В.Гайзер
Сыктывкар

2010 вося сора тöлысь 26 лун

